
				এই পাতাটির মুদ্রণ সংশোধন করা প্রয়োজন। 
শ্ৰীচৈতন্যের আবির্ভাব
নবদ্বীপে তখন জগন্নাথ মিশ্র নামে এক সুপণ্ডিত ব্ৰাহ্মণ ও ভঁাহার পত্নী শচীদেবী বাস করিতেন । তাহারা অর্থসম্পদে সুখী হইলেণ্ড, কোন সন্তানাদি না হওয়াম পরম দুঃখে কালান্তিপাত করিতেছিলেন। একদিন সেই ব্ৰাহ্মণ-দম্পতী অদ্বৈত ঠাকুরের নিকট আসিয়া বলিলেন, “ঠাকুর । আমাদের দিন কি এমনই বিষাদে কাটিবে ?” অদ্বৈত বলিলেন, “আচ্ছা আপনাদের বাটীতে ষাইয়া আমি এ কথার জবাব দিব।” পরদিন অদ্বৈত জগন্নাথ মিশ্রেীর বাটীতে গেলেন। জষ্টান্নাথের সহধৰ্ম্মিণী আচাৰ্য্যের চরণে প্ৰণিপাত করিলে তিনি আশীৰ্বাদ করিলেন, “মা তুমি পুত্ৰবতী হও ।” যথাসময়ে শচীদেবী এক পুত্রসন্তান প্ৰসব করিলেন, সকলে বালকের নাম রাখিল “বিশ্বরূপ ** বিশ্বরূপ বালে অদ্বৈতের চতুষ্পাঠীতে অধ্যয়ন করিতেন ; কিন্তু তিনি অল্পকালের মধ্যে সন্ন্যাসী হন । আর একদিন শচীদেবী গঙ্গায় স্নানার্থ গমন করিলে অদ্বৈতাচার্য্যের সহিত র্তাহার সাক্ষাৎ হয়। অদ্বৈতাচাৰ্য্য তাহাকে গভবতী দেখিয়া আশীৰ্বাদ করিয়া বলিলেন, “মা, এই গর্ভে ভগবান শ্ৰীকৃষ্ণ জন্মগ্রহণ করিবেন ।”
শচীদেবী আনন্দে আত্মহারা হইয়া গৃহে প্ৰত্যাগমন করিলেন এবং স্বামীর নিকট অদ্বৈতের আশীৰ্ব্বাদ-কাহিনী নিবেদন করিলেন।
বৃদ্ধের আশীৰ্বাদ নিৰ্ম্মফল হইল না । ১৪•৭ শকে ফাঙ্কনী পূর্ণিমা তিথিতে গৌরচন্দ্র জন্মগ্রহণ করিলেন । সে সংবাদ শুনিয়া অদ্বৈতের যে কি পরিমাণ আনন্দ হইল। তাহা ভাষায় ব্যক্তি করা যায় না। তিনি আনন্দে অধীর হইয়া, হরিদাসকে সঙ্গে লইয়া, ভাবে বিভোর হইয়া নৃত্য করিতে লাগিলেন । তার পর আর কি ? গঙ্গার তীরে যাইয়া অদ্বৈত ব্ৰাহ্মণদিগকে নানাবিধ দ্রব্যসামগ্ৰী দান করিতে লাগিলেন ।

